
提    要

滿人起自白山黑水而近中華，其人種當崛起之初，尚不失漁獵民族堅執卓絕直樸之優良品

行，性質樸而華夷觀念輕，益以中華之文化，故能滿蒙結姻而為一家，以滿蒙之武力遽而成就

清帝國大一統之偉業。當清之盛世，版圖遼闊，本書之目的即為製作清帝國行政圖之文字資料。

於京師，東北三將軍轄區盛京，吉林，黑龍江及新疆，歸化城六廳以及內地十八行省直隸，

江蘇，安徽，山西，山東，河南，陝西，甘肅，浙江，江西，湖北，湖南，四川，福建，廣東，

廣西，雲南，貴州之資料皆以《大清一統志》（嘉慶）為準攷證昔日之政區。蒙旗分佈於

內蒙古，外蒙古，新疆，青海者皆以《皇朝續文獻通攷》為準，以《理藩院則例》（乾隆內

府抄本）及《欽定大清會典》（嘉慶）補充之，錄其方位經緯度。土司名號見於四川，廣西，

雲南，貴州，甘肅，青海，西藏七大政區者亦據各種資料以攷證之。清時期之西藏政區非內地

之郡縣制，亦非蒙族之盟旗制，乃為西藏傳統之宗制，亦存眾多統屬關係各異之部落，國人圉

於漢人史學之傳統研究多不符實際，本書多所著墨。此外於清朝末期政區調整者若東北三省及

新疆臺灣之建省，西康改土歸流皆及之。

今日中國之版圖乃繼承自大清帝國，滿人起自白山黑水而近中華，其人

種當崛起之初，尚不失漁獵民族堅執卓絕直撲之優良品行，性質樸而華夷觀

念輕，益以中華之文化，故能滿蒙結姻而為一家，以滿蒙之武力遽而成就清

帝國大一統之偉業，萬民一家，堪稱中國之盛世，其之後人，當為光榮感激

之。及至入關既久，漢人懦弱浮華之惡習薰沾既沉，漸失民族之活力，以至

積弱不振，洎至清末，西方工業革命起，遂為刀俎，喪地失土，幾至國之不

國，斯為國恥。 

當清之盛世，版圖廣而政治日漸完臻，漢人之區乃承襲中華傳統之郡縣

制。遼闊之蒙古以滿人特創之八旗制而統之，分旗設盟，定其牧場，以絕游

牧民族無窮之內爭。東北鎮以三將軍。新疆，西藏設將軍大臣統之而兼用本

地之豪族，大喇嘛。其餘非漢族之民族區域雖廣設土司而於桀驁不馴者遽行

改流，故而湖廣已無土司之名，土司之輒敢為亂者少，誠為中國歷史以來之

偉業。 

當滿人入關之初，尚無漢人保守自大之惡習，故能接納西人之自然科學，

於天文曆法採西方之曆法，於地理亦採西方傳教士之知識，經緯度之制亦推

而用於地圖之繪製，至有《皇輿全覽圖》（康熙），《十三排圖》（雍正）及《大

清一統輿圖》（乾隆）之成就，誠為中國地圖繪製史之盛舉。 
然近代以來科學日進千里，當日地圖之精準與今日較已非可同日而語，

然至今日尚無堪稱理想之清帝國現代輿圖，譚其驤先生主編之《中國歷史地

圖集》集眾多之大家，耗時亦久，堪稱巨著，然受環境之約束，既多史實不

符者，及至今日地圖之釋文僅出東北之一部，有圖無文，實為缺憾。吾於工

作之餘喜讀清史，常感於地理之蒙昧不清，故而不揣譾陋，萌整理清帝國政

區資料之念，遂而整理之，然僅擇行省之道府州縣，蒙族之盟旗，西藏之宗，

土司，部落之大者錄而攷其方位，其餘之細者非吾智識所可及也。吾非專業

於此，僅為愛好，知識固陋，錯謬必多，尚祈讀者見諒，倘稍有助於讀者之

便即吾之願已足矣。 

公元二○一六年七月十五日 

